Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 12fed o Fawrth 2013, yn Ystafell Glaslyn, Y Ganolfan, Porthmadog
Presennol: Cynghorwyr Alwyn Gruffydd (Cadeirydd), Angharad ab Iorwerth, Gavin Buckley, Gwyn Davies, Melfyn Edwards, Selwyn Griffiths, Carol Hayes, Jason Humphreys, Dafydd I. Jones,  Bethan O. Rees Jones, R. Elwyn Thomas, Richard Williams.

Hefyd yn bresennol : Mr Dafydd Roberts a Mr Dafydd Roberts Asiantaeth yr Amgylchedd.

Ymddiheuriadau: Cynghorwyr Gwilym Jones, Dafydd Prichard.
Croesawyd pawb i’r cyfarfod gan y Cadeirydd a chyflwynodd ddau Dafydd Roberts o Asiantaeth
yr Amgylchedd yn dilyn cais gan y cynghorwyr yn fis Chwefror. Diolchodd iddynt am eu
parodrwydd i ddod. Amcan y cyfarfod hwn oedd cael gwell dealltwriaeth o gyfrifoldebau yr
Asiantaeth yn yr ardal. Roedd Mr Dafydd Roberts cyntaf yn rheolwr prosiect ac eglurodd  ei fod
yn gyfrifol am ddraeniad mewnol ardaloedd ble mae tir wedi ei ennill o’r môr. Eglurodd fod
newidiadau ar fin digwydd gan fod yr Asiantaeth yn ymuno efo Cyngor Cefn Gwlad ac
Asiantaeth Coedwigaeth  i greu un corf. Am nawr fodd bynnag pwysleisiodd fod y gwasanaeth 
yn parhau fel arfer, Erbyn i’r newidiadau fynd trwy’r cynulliad mae’n debyg y bydd
blwyddyn neu ddwy wedi mynd heibio.

Eglurodd yr ail Mr Dafydd Roberts (sy’n gweithio yn yr ardal yma ) fod tywydd drwg dros y
blynyddoedd diwethaf heb helpu gwaith yr Asiantaeth. Glurodd fod y prif ffosydd a ffosydd
wedi ei mabwysiadu yn cael eu clirio bob yn ail. Cydnabuwyd fod ffosydd eraill wedi eu clirio
yn y gorffennol pan oedd disgresiwn yn cael ei ddefnyddio. Nid yw’r rheol wedi newid ond yn 
hytrach y cyfyngderau cyllidebol y maent yn ei wynebu dyddiau hyn a ddim yn medru clirio bob
ffos y dymunent.  Cafwyd adroddiad ganddo o’r cyfrifoldebau a beth sydd yn digwydd yn
benodol efo ffosydd Pensyflog yn dilyn cwestiwn gan y Cynghorydd Jason Humphreys. Gan nad 
oes perchnogaeth ar y ffos , perchnogion y tri sydd â chyfrifoldeb i dalu am lanhau'r ffos. Dyma
ble mae’r anhawster yn codi. Nodwyd consyrn fod gerddi Pensyflog yn dal dŵr  ond nadwyd gan
Mr Roberts na fyddai sicrwydd y byddai'r twr yn cyrraedd y ffos hyd yn oed petai yn medru
rhedeg o’r gerddi. Cytunodd i gael golwg ar y gerddi yn Pensyflog a Staff Penamser ac
awgrymwyd fod Y Cynghorydd Gwyn Davies yn rhan o’r trafodaethau  yn ogystal â swyddogion 

o Gyngor Gwynedd.  
Cododd y Cynghorydd Bethan O Rees Jones  bryder am y datblygu  sydd yn mynd ymlaen ar Stad
Ddiwydiannol Penamser a’r pwysau ychwanegol sydd yn sicr o gael ei roi ar y brif  ffos.
Nododd y Cynghorydd Richard Williams ei fod yn croesawu’r datblygiadau yn Penamser
ond hoffai wybod ble mae’r dŵr tir yn mynd e.e. maes parcio Lidl  a hefyd effaith lot o law yn
disgyn ar unwaith. Cadarnhaodd Mr Dafydd Roberts fod bob cais cynllunio yn  mynd o flaen yr 
Asiantaeth a bod unrhyw ddatblygwr yn gorfod  cael adroddiad manwl wedi ei baratoi i brofi na
Fyddai’r datblygiad yn creu risg o lifogydd/llygredd. Mae’r Asiantaeth yn ceisio gwahardd datblygu
o fewn 7 medr i ffos ond cydnabuwyd nad yw hyn bob amser yn ymarferol.
Adroddodd Mr Roberts am y problemau sydd wedi codi ar ôl y ffordd osgoi agor.  Cyn dechrau
gwaith ar y ffordd osgoi roedd ‘model’ wedi dangos fod risg o gynnydd mewn llifogydd yn yr
ardal. Ni  dderbyniwyd hyn gan yr Asiantaeth. Rhoddwyd giatiau newydd, fflapiau newydd, 

tanciau, ffosydd  ger nursery a Glanrafon. Ar ôl y gwelliannau hyn roedd pethau yn ymddangos
yn well ac felly doedd gan yr Asiantaeth ddim gwrthwynebiad. Deallodd fod y Llywodraeth 
bellach yn edrych i mewn i’r fan broblemau (ysgol Eifionydd, Clwb pêl Droed).
Yn olaf cadarnhaodd mai’r Asiantaeth sydd yn gyfrifol am Forglawdd y Cob a’u bod mewn
trafodaethau efo Reilffordd Ffestiniog ynglŷn â chreu mynedfa haws i’r asiantaeth i fynd at y
traeth.

Diolchodd y Cadeirydd i’r ddau ohonynt am fod mor barod i gwrdd â’r cynghorwyr ac am yr
wybodaeth  briodol a defnyddiol.
Edrychir ymlaen at glywed canlyniad y cyfarfod ynglŷn â phroblemau gerddi Pensyflog.
Rhoir hyn ar y rhestr aros am ateb.
Adroddiad y Cadeirydd:
Llongyfarchwyd y Cynghorydd Dafydd Prichard ar ben-blwydd arbennig y mae yn ei ddathlu mis
yma. Dymunwyd y gorau hefyd i’r Cynghorydd Richard Williams oedd yn mynd i’r ysbyty Dydd
Iau 14.3.13 i gael clun newydd. Nodwyd ei bod yn ddydd Gŵyl San Padrig Dydd Sul (17.3.13) 

a bod  gwahoddiad agored i Gyngor Tref Porthmadog i fynd drosodd i Wiclo i ddathlu efo’r 
cyfeillion. Pe dymunai unrhyw un fynd drosodd  byddai’r Cadeirydd yn gwneud y trefniadau
perthnasol ar eu rhan. Dymunwyd yn dda i’r cyfeillion yn Wiclo wrth iddynt ddathlu gŵyl eu
nawddsant.
653  Cofnodion Y Cyfarfod Diwethaf – Cadarnhau cywirdeb cyfarfod mis Chwefror 2013. 

Penderfynwyd  : derbyn y cofnodion fel y rhai cywir ar ôl nodi mai Cae Bodawen y dylai cofnod 629 ddarllen Cae Bodawen (ac nid Cae Chwarae Bodawen).
654  Cofnodion Pwyllgor Gwarchod y Cloc – 12fed o Chwefror 2013.
Penderfynwyd  : derbyn y cofnodion fel y rhai cywir.

655  Cyfle i’r Cynghorwyr ddatgan diddordeb.
Neb yn datgan diddordeb.
Materion i’w dwyn gerbron  :

656 Arwyddion –Pawb.
Derbyniwyd rhestr gan y Cynghorydd Selwyn Griffiths i fynd efo’r llun a dderbyniwyd mis diwethaf gan y Cynghorydd R. Elwyn Thomas. Nodwyd y byddai’r Clerc yn aros am bythefnos rhag ofn bod mwy o wallau i ddod i law cyn ysgrifennu at Gyngor Gwynedd efo’r canfyddiadau.
657 Grŵp Mynediad Dwyfor - Cynghorydd Angharad Ab Iorwerth.

Ymddiheurodd y Cyng. Angharad ab Iorwerth   fod yr eitem hon wedi bod ar y rhaglen ers sawl mis yn dilyn ei salwch. Mae mater y wal ger y Post yn dal ar yr agenda ac adroddwyd fod ymateb cadarnhaol wedi dod i lythyr y Cyngor Tref at Gyngor Gwynedd yn gofyn iddynt edrych ar hyn.  Mae cyfarfod yn cael ei drefnu efo Elfyn Llwyd er mwyn trafod pryderon y Grŵp ynglŷn â mynediad i’r anabl i Fanc Nat West.
658 Breuddwydion Bro – Cynghorydd Angharad Ab Iorwerth.

Adroddodd y Cyng. Angharad ab Iorwerth fod cyfarfod dechreuol addawol iawn wedi ei gynnal a bod Gwynedd Gynaliadwy  wedi trefnu tri chyfarfod arall  i symud ymlaen sef :
10fed o Ebrill 2013 i edrych yn ôl ar sut oedd Porthmadog ers talwm.
1af o Fai 2013 - sut mae pethau nawr.
12 fed o Fehefin - edrych ymlaen at  sut y dymunai pobl leol weld pethau yn y dyfodol.
Mae’r grŵp yn edrych nawr ar gyflogi ymchwilydd hunan gyflogedig . Mae grŵp llywio wedi ei sefydlu yn cynnwys cynrychiolaeth o Gyngor tref Porthmadog sef , Cynghorwyr Angharad ab Iorwerth, Gavin Buckley a Jason Humphreys.
659 Troad i Fynwent Penamser – Cynghorydd Bethan O Rees Jones.

Gan nad oes ateb wedi ei dderbyn i dri  llythyr parthed yr uchod penderfynwyd cwyno yn swyddogol i bwyllgor safonau'r Cyngor gan gynnwys copi o’r llythyrau i Dafydd Elis Thomas.
660 Ynni Gwynt - Cynghorydd Bethan O Rees Jones.

Penderfynwyd gohirio am fis. 
661 Arwyddion Brown Porthmadog – Cynghorydd Selwyn Griffiths.

Adroddodd Y Cynghorydd Griffiths am yr arwyddion  sydd eu hangen i’w gosod ger ffiniau’r dref ac wedi eu trafod yn y gorffennol. Byddai angen 4 arwydd ar gost o tua £3,500.Cais oedd ganddo am gyfraniad gan y Cyngor Tref. Dangoswyd esiampl o sut y byddai’r arwydd yn edrych. Trafodwyd fod cyfraniad oedd  wedi ei drafod o’r blaen.
Penderfynwyd :  Cytunwyd i gyfrannu £1,000 tuag at yr arwyddion ac ysgrifennu at  G. Morris Jones yng Nghyngor Gwynedd i holi petaent yn medru cyfrannu rywfaint o’r arian di-dryncio atynt.
662 Lefel Palmant Heol Newydd – Cynghorydd Richard Williams.

Adroddodd y Cynghorydd Williams iddo dderbyn cwyn gan Medwen Edwards 44 Heol Newydd , mam i blentyn anabl sydd yn ei chael yn anodd iawn i gael ei gadair olwyn i fyny’r palmant ac i’r tŷ. Ychwanegodd y Cynghorydd Jason Humphreys iddo yntau siarad â hi a chanfod fod problemau  efo mynediad i’r anabl mewn ambell i le arail ym Mhorthmadog ( e.e. tu allan i’r Llyfrgell yn Stryd Wesla).
Penderfynwyd: gofyn i Grŵp Mynediad Dwyfor gysylltu efo Medwen Edwards a thrafod y  problemau ymhellach.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W RHOI AR Y RHAGLEN AR GYFER Y CYFARFOD NESAF.

· Ynni gwynt – Cynghorydd Bethan O Rees Jones.

· Llwybr ger y parc.

· Tal parcio i’r anabl ar draeth Morfa Bychan – Cadeirydd.

· Hawliau tramwy – Cynghorydd Gwyn Davies.

GOHEBIAETH : 
663   Taith Gerdded Sefydliad Aren Cymru.
Penderfynwyd: derbyn y wybodaeth.

664  Cyngor Gwynedd - Cynnal a Chadw Hawliau Tramwy Cyhoeddus gan Gynghorau Tref a Chymuned.
Penderfynwyd:.Y byddai'r Cynghorydd Gwyn Davies yn  astudio’r adroddiad swmpus ac adrodd yn ôl yn y cyfarfod nesaf. Yn y cyfamser penderfynwyd ysgrifennu at Adran Rheoleiddio  Cyngor Gwynedd  i nodi nad yw’r Cyngor Tref yn barod i dderbyn gostyngiad o £230 tuag at gynnal a chadw llwybrau na derbyn mwy o gyfrifoldeb cynnal a chadw.
665  Cyngor Gwynedd- Dyfodol Neuadd Dwyfor (cofnod 599 rhaglen Ionawr 2013).
Penderfynwyd:  Ysgrifennu yn ôl a nodi nad beirniadaeth o’u cefnogaeth i neuadd Dwyfor oedd bwriad llythyr mis Ionawr ond nodi siom o’r toriad mae sefydliadau eraill e.e. £8,000 oddiwrth Y Ganolfan Porthmadog wedi ei wynebu.
666  Nigel Hughes – Siambr Fasnach Porthmadog .

Nodwyd yn y llythyr hwn fod y Siambr yn awyddus i gyd weithio gyda Chyngor Tref Porthmadog i godi proffil y dref .
Penderfynwyd:  ysgrifennu yn ôl a diolch am y llythyr a nodi bod y Cyngor yn croesawu'r gwahoddiad hwn ac yn awyddus iawn i gyfarfod. Penderfynwyd gwahodd 2 o’r Siambr fasnach i’r cyfarfod nesaf ar y 9fed o Ebrill 2013 i drafod y weledigaeth a’r camau nesaf.
667  Cyngor Gwynedd - Adran Rheoleiddio - Llwybr Capel Peniel i Lon Haearn Bach (cofnodion Pwyllgor Eiddo 29.1.13). Tafodwyd cynnwys yr ymateb yn nodi nad yw cofrestru'r llwybr hwn yn cael blaenoriaeth  gan fod y cyhoedd yn medru ei ddefnyddio.
Penderfynwyd: Ysgrifennu yn ôl gan nodi y deallir fod dyddiad penodol i gofrestru llwybrau neu golli'r cyfle am byth. Bydd y Cynghorydd Gwyn Davies yn gyrru cyfeirnod y ddeddf at y clerc er mwyn ei nodi yn y llythyr.
668  Cyngor Gwynedd – Priffyrdd a Bwrdeistrefol – Pris torri gwellt 2013 ( cofnodion Pwyllgor Eiddo 29.1.13).Penderfynwyd: derbyn y wybodaeth.
669 Apêl Ambiwlans Awyr Cymru- cais am gyfraniad.
Penderfynwyd :  Cydnabod y cais, gofyn am fantolen a’i ychwanegu at  geisiadau am gyfraniadau 2014.
670 Cyngor Gwynedd - Adran Rheoleiddio - Gwybodaeth am Apêl a chyfle i ychwanegu sylwadau. Torri a thocio coed 1 Tan y Foel , Borth y Gest. Eglurwyd gan y Cynghorydd Gwyn Davies nad apêl  yn y gwir ystyr yw hwn ond yn hytrach na’r ymgeisydd yn apelio i’r Cynulliad gan nad yw Cyngor Gwynedd wedi gwneud penderfyniad o fewn 8 wythnos.
Penderfynwyd : Ysgrifennu i gadarnhau gwrthwynebiad cryf y Cyngor Tref i’r cais hwn gan nodi'r pwyntiau  a nodwyd yn wreiddiol.
671   Marchnata AQUA Cyf – prosiect Marchnad Mentro i Blant.

Penderfynwyd:  Gofyn i Freuddwydion Bro ddelio a hwn.
672 Theatr Bara Caws – Apêl am gyfraniad.

Penderfynwyd :  Cydnabod y cais, egluro mai ym mis Chwefror yr ystyrir ceisiadau  a’i ychwanegu at  geisiadau am gyfraniadau 2014.
673 Dafydd Elis-Thomas- Prinder Meddygon Lleol – ymateb i lythyr (cofnod 550 rhaglen Rhagfyr 2012).

Penderfynwyd:  gadael  yr ymateb hwn ar y bwrdd nes y bydd ymateb  Bwrdd Iechyd Betsi Cadwaladr wedi ei dderbyn.
674 Cyngor Gwynedd- Huw Williams – Cynllun Rheoli Traethlin 2 – Cais i ddod i drafod.
Penderfynwyd: gwahodd Mr Williams i gyfarfod mis Mehefin (12fed o Fehefin 2013).
675 Munud’Ma Cyf – amcan bris am waith yng nghae chwarae Bodawen

Penderfynwyd: ei roi gerbron y Pwyllgor Eiddo fydd yn cyfarfod mis Ebrill.
676 Tîm Ewropeaidd Arbenigol - Dyfodol Arian Ewrop yng Ngogledd Cymru.
Penderfynwyd:  derbyn y wybodaeth.

677 Cyngor Gwynedd - Adran Datblygu Byw’n Iach.
Cynigia'r llythyr delerau i’r Cyngor tref i brynu arwydd ar gyfer ei leoli ym Mharc chwarae Bodawen. Nod yr arwydd fyddai i annog trigolion Gwynedd i beidio ysmygu ym meysydd chwarae plant. Trafodwyd na fyddai cosb i’r rhai fyddai yn ysmygu ond ei fod yn annog pobl i roi esiampl i blant a phobl ifanc nad .
Penderfynwyd: .Ar ôl cryn drafodaeth o’r ddwy ochr cytunwyd drwy bleidlais o 7 i 6 i brynu'r arwydd hwn yn ôl y telerau a gynigwyd yn y llythyr sef : arwydd £11.50 + TAW, gosod yr arwydd £25 yr awr a chost postyn os oes angen £42.50 +TAW.
678 Cyngor Gwynedd - Adran Rheoleiddio - Gwaith ail-wynebu - er gwybodaeth.
Penderfynwyd: derbyn y wybodaeth .

679 Cyngor Gwynedd - Gwybodaeth am apêl a chyfle i ychwanegu sylwadau. 11 Sgwâr y Farchnad, Tremadog, LL49 9RB.
Penderfynwyd:  Ysgrifennu i gadarnhau gwrthwynebiad y Cyngor Tref a nodi'r rhesymau canlynol: yn dilyn cyfarwyddiadau strategaeth drefol a gomisiynwyd yn arbennig o gwmpas 2003 ar gyfer Tremadog i warchod edrychiad hanesyddol y dref sy’n pwysleisio fod bod adeilad i gydymffurfio efo naws y Sgwâr. Gwrthwynebwyd ar sail cadwraeth gan bryderu y bydda caniatáu yn gosod cynsail i fwy o ddatblygu anaddas.
680  Hafan Cymru – Cylchlythyr Hafan Cymru a Chi.
Penderfynwyd: derbyn y wybodaeth.
681  Cyngor Gwynedd - Pennaeth  Priffyrdd- Arian di-dryncio - ymateb i lythyr (cofnod 627 rhaglen Chwefror 2013). Nodwyd fod rhaglen waith wedi ei pharatoi am 2013/2014 yn yr ardal ac eglurhad o’r trefniant ynglŷn â’r arian di-dryncio.
Penderfynwyd: Ysgrifennu a gofyn iddynt ychwanegu Britannia Terrace at y rhestr gwaith.
682 Cyngor Gwynedd - Adran Rheoleiddio - Lloches Bws yn Nhremadog- Ymateb i lythyr (cofnodion Pwyllgor Eiddo 29.1.13).  Nodwyd y bydd yr adran yn edrych  i mewn i’r mater hwn ac yn trefnu fod swyddog yn cysylltu efo’r Cyngor tref yn fuan.
Penderfynwyd: derbyn y wybodaeth ac aros am ateb
683 Cyngor Gwynedd - Adran Rheoleiddio - Palmant o Gyffordd Penamser i Gylchfan Tremadog ac o fynedfa Lidl i Garej Madog - (ymateb i lythyr cofnod 631 rhaglen Chwefror 2013).
Eglurwyd  fod nifer o rwystrau yn ei gwneud yn ymarferol i greu'r llwybr rhwng Tremadog a chyffordd Penamser (lleoliad y bont trên a’r angen i feddiannu tir ar ymyl y ffordd. Nodwyd mai prinder arian yw’r rheswm nad oes cynllun i ddarparu palmant o Lidl i Garej Madog.
Penderfynwyd:   Ysgrifennu gan nodi fod y Cyngor Tref yn cydnabod y rhwystrau ond gofyn iddynt ail-ystyried  yr angen am y ddwy ddarpariaeth am y rhesymau canlynol:
Cylchfan  Tremadog  i gyffordd Penamser. Mae pryder am iechyd a diogelwch y cyhoedd  yn uchel. Mae damweiniau yn aml o gwmpas cyffordd Penamser a theimlwyd y byddai ceisio prynu darn cul o dir i wneud llwybr troed yn bosib.Deallwyd na ellir cael llwybr beicio llydan ar hyd y tamaid hwn o ffordd ond bod angen rhyw fath a fan cerdded diogel.
Lidl i Garej Madog. Teimlwyd fod angen yn barod am y llwybr hwn cyn unrhyw ddatblygiad pellach gan fod Travelodge yn denu ymwelwyr i’r rhan yna o’r dref. Nodwyd hefyd y gall pobl geisio croesi drosodd at y llwybr newydd , gan achosi damweiniau di angen a pheryglu bywyd. Nodwyd hefyd mai dim ond tamaid byr yw hwn sydd angen ei dwtio.
684 Cyngor Gwynedd – Priffyrdd a Bwrdeistrefol – Rhaglen Waith Mawrth 2013 – er gwybodaeth.

Penderfynwyd: derbyn y wybodaeth.
Roedd un ohebiaeth hwyr wedi eu derbyn oedd angen sylw cyn y cyfarfod nesaf.

685 Cyngor  Gwynedd – Adran Strategol a Gwella – Datblygu Cynllun Strategol newydd y Cyngor gyda’n gilydd. Nodwyd cynnwys y llythyr gan nodi efo siom  ei fod yn hwyr iawn yn cyrraedd (ni dderbyniwyd ef tan yr 11eg o Fawrth 2013)  o ystyried fod y cyfarfod cyntaf  ar y 12fed o Fawrth. Nodwyd fod cyfarfod ym Mhorthmadog ar y 13eg o Fawrth 2013. Roedd hyn yn fyr rybudd o ystyried cais y llythyr i fod wedi darllen y ddogfen ymgynghoriad cyn mynychu’r cyfarfod.
Penderfynwyd: derbyn y wybodaeth ond ysgrifennu i nodi'r siom fod gohebiaeth mor bwysig yn cael ei  yrru allan mor funud olaf
 Materion ariannol.
      Biliau i’w talu :
Atkin Groundworks Ltd – Glanhau Cof Golofn, Bryn Coffa

=
£415.20


Glenda Burke – gweinyddol -  stampiau, inc, papur


=
£38.83

Glenda Burke – rhent llinell ffon (4 mis – Rhagfyr i Fawrth)

=
£60.10
Glenda Burke – cyflog mis Ionawr 2013




=
£333.47
Cyllid a Thollau EM – treth incwm clerc mis Chwefror 2013

=
£83.20
Penderfynwyd : talu’r biliau uchod yn ogystal â’r biliau hwyr canlynol:
       John Roberts am archwilio cyfrifon 2011/2012    



£110.00

       Ashley Hughes – offer gweinyddol/ swyddfa 




£137.56

Penderfynwyd gohirio talu biliau ynglŷn â’r wefan nes mae’r safle we yn fyw a hefyd y biliau ynglŷn â Breuddwydion Bro - y clerc i gadarnhau beth a gytunwyd  flwyddyn ddiwethaf.
Adroddwyd fod trafodaethau efo Cyllid a Thollau wedi dwyn ffrwyth ac nid oes dim i’w dalu am 2011 - 2012. Mae ad-daliad o’r £400 dalwyd mis diwethaf ar ei ffordd yn ôl a’r £420 arall ddim angen ei dalu. Diolchwyd i’r clerc am ei dyfalbarhad a’i gwaith called yn sortio hyn allan.
Penderfynwyd gwneud y sylwadau canlynol i’r ceisiadau  cynllunio a ddaeth i law:
     i)
C12/1605/44/LL - Adeiladu storfa cychod a chreu maes parcio cerbydau ynghyd a 
chodi ffens terfyn a giatiau mynedfa.
    
Tir gyferbyn Madog Yacht Club , Pen Cei, Porthmadog, LL49 9AS


Dim gwrthwynebiad ond gan roi'r sylw canlynol. Bydd yr adeilad hwn yn weladwy iawn

o’r harbwr ac o’r Cei a dylid rhoi ystyriaeth  i’r deunydd a  ddefnyddir  i sicrhau ei fod yn 
gweddu.
     ii)
C13/0184/44/LL -  Estyniad toiledau un llawr ar gefn adeilad
  Tafarn Glanaber , Beach Road, Morfa Bychan, Porthmadog, LL49 9YA

Dim gwrthwynebiad.

iii) C13/0181/44/HY-  Codi hysbysfwrdd.


Toiledau Cyhoeddus, Traeth y Graig Ddu, Morfa Bychan, Porthmadog, LL4
9YH


Dim gwrthwynebiad
Trafodwyd y ddau gais canlynol oedd wedi eu derbyn yn hwyr:
C13/0170/44/RC - Cais i ddiddymu cytundeb 106 (angen lleol a gwerthu'r  tŷ arwahan i’r siop_
Spar a Gel y gest, Morfa Bychan , Porthmadog, LL49 9UY

Penderfynwyd gwrthwynebu ar a sail fod Cyngor Tref Porthmadog yn cefnogi ac am warchod cytundeb 106.
C13/0232/44/LL -  Gosod Balconi i’r blaen a ffenestr gromen i’r ochr
Bryn Awel, Hill Street, Porthmadog, LL49 9BD

Dim gwrthwynebiad.
Gwefan Cyngor Tref Porthmadog.

Cafwyd cyfle i weld y wefan hyd yn hyn. Bydd y Cadeirydd yn cysylltu efo Faris Raouf i’w diweddaru a’i chywiro.

